
eNetPoint, ulica Bardakčije 4, koga zastupa direktor Mirsad Kujan, dipl.ing. (u daljem tekstu: 

Izvršilac) 

Identifikacioni PDV broj: 200161830007 

Poreski broj:      01079818  

Broj rješenja:       UF/I-1070/02    

Transakcijski broj računa:  161-000-00339300-29 

     Raiffeisen Bank dd Sarajevo     

 i 

 

Kantonalno javno komunalno preduzeće „RAD“doo Sarajevo, ulica Paromlinska 57, 

Sarajevo, koga zastupa direktor Selim Babić dipl.ing.građ.(u daljem tekstu:Naručilac). 

Identifikacioni PDV broj:  200316890001  

Poreski broj:   01700105 

Broj rješenja:   U/I-1664/89  

Transakcijski broj računa:  338-900-2208077649   

UniCredit banka d.d. Sarajevo,  

zaključili su 

U G O V O R 
o vršenju usluga izrade aplikativnog softverskog rješenja dorade  

 
PREDMET UGOVORA 

Član 1. 
Predmet ovog ugovora je usluga izrade aplikativnog sofverskog rješenja dorade za generisanje 

predmeta koji nisu zavedeni u Kodifel sistemu i njihov eksport u Sokop. 

 

Naručilac je dužan, u skladu sa uputstvom Visokog i sudskog i tužilačkog vijeća Bosne i 

Hercegovine, sve stare predmete koji nisu bili blagovremeno zavedeni u Kodifel informacioni 

sistem Općinskog suda Sarajevo ponovo hitno obraditi i retroaktivno dostaviti Visokom i 

sudskom i tužilačkom vijeću BiH radi importa u Sokop sistem. 
 

Navedeni poslovi će se izvršiti tako da će se prijedlozi za izvršenje, odnosno potraživanja koja 

su u međuvremenu u cijelosti naplaćena biti izdvojena i isključena iz obrade tj. generisanja i 

importa u Sokop. Obzirom da su svi ovi predmeti u bazi podataka aplikativnog softvera za 

fakturisanje i naplatu usluga odvoza otpada u Kantonu Sarajevo (FNOO) za privredne 

subjekte i stanovništvo KJKP „Rad“ d.o.o. Sarajevo blagovremeno formirani i vode se u 

ovom momentu kao aktivni, radi konzistentnosti baze podataka za ove prijedloge za izvršenje 

će se dodatno generisati „povlačenja po osnovu uplate prije izvršenja“, kako bi im se 

izmijenio status u bazi podataka KJKP „Rad“ doo Sarajevo. 
 

Pošto su prijedlozi za izvršenje formirani za period od 12 mjeseci predmeti obuhvaćaju od 1 

do 12 računa za mjesece neplaćenih usluga. Svi predmeti koji imaju djelomične uplate za 

pojedine račune i za koje nije u cijelosti izmireno novčano potraživanje, tretirati će se kao 

nenaplaćeni prijedlozi za izvršenje. Za sve ovakve predmete će se retroaktivno generisati 

prijedlozi za izvršenje iz baze podataka informacionog sistema KJKP „Rad“ d.o..o Sarajevo 

vodeći računa o datumu generisanja i općini te formirati eksport prema instrukciji i formatu 

propisanom sa Sokop sistem Visokog i sudskog i tužilačkog vijeća BiH. 
 

Obzirom na vremensku distancu, u obradi ovoga zahtjeva će se pojaviti i jedan broj predmeta, 

odnosno pripadajućih vjerodostojnih isprava koje su iz objektivnih razloga u bazi podataka 

KJKP „Rad“ doo Sarajevo pretrpile suštinski ozbiljne izmjene, kao što su otpis duga, 

preknjiženja, storniranja, promjena korisnika i slično. Svi ovi slučajevi će se identifikovati i 

restaurirati stanje koje je bilo u trenutku generisanja konkretnog prijedloga za izvršenje, te na 

osnovu toga će se izvršiti obrada podataka i eksport predmeta u Sokop sistem. 
 

Nakon uspješnog formiranja zahtjevanih fajlova po tipu, datumima i općinama, napraviti će se 

import podataka u Sokop sistem Visokog i sudskog i tužilačkog vijeća BiH na osnovu 

generisanog eksporta iz baze podataka KJKP „Rad“ d.o.o. Sarajevo. 

 

Ponuđeni softver će zadovoljiti sve uslove mrežnog rada u mreži KJKP „Rad“ d.o.o. Sarajevo 

u okviru postojećeg sistema a sve prema prema ponudi Izvršioca broj 05-23/18 od 

23.05.2018. godine koja je sastavni dio ovog Ugovora, prema Odluci o rezultatima okončanog 

postupka izbora najpovoljnijeg ponuđača broj 05-03-04-8315/18 od 29.05.2018. godine 

donesene po pokrenutom pregovaračkom postupku bez objave obavještenja broj 05-03-04-

7723/18 od 16.05.2018. godina. 

 

ROK IZVRŠENJA USLUGA 
      Član 2. 
Rok za izradu i integraciju ovog modula je 30 dana. 

 

TEHNIČKA PODRŠKA 
      Član 3. 
Tehnička podrška je u garantnom periodu od 12 mjeseci. 

U okviru ponude potrebno je da se izvrši obuka za rad svakog učesnika u poslu na njegovom 

radnom mjestu. 

 

CIJENA 
 Član 4. 

Izvršilac se obavezuje da će Naručiocu usluge iz člana 1. ovog Ugovora izvršiti po cijeni koja 

iznosi 8.500,00 KM sa uračunatim popustom i bez uračunatog PDV-a.  

 

NAČIN PLAĆANJA 
Član 5. 

Za izvršene usluge, koje su predmet Ugovora, Izvršiocu će se platiti odmah nakon instalacije 

aplikacije kod Naručioca i ispostavljanja fakture.  

 

OBAVEZE NARUČIOCA 
    Član 6. 

Naručilac se obavezuje da će Izvršiocu, u okviru poslovnog prostora Preduzeća, obezbjediti 

prostor za nesmetano izvršavanje obaveza, odgovarajuću opremu, telekomunikacione veze i 

ostale resurse za održavanje. 

 

OBAVEZE IZVRŠIOCA 
Član 7. 

Izvršilac se obavezuje da će usluge koje su predmet Ugovora vršiti kvalitetno i u 

dogovorenom roku. U slučaju nekvalitetno izvršene usluge Naručilac ima pravo od Izvršioca 

zahtjevati da otkloni uočene nedostatke. 

Reklamaciju na kvalitet izvršene usluge Naručilac saopštava Izvršiocu odmah, a najkasnije 

sedam dana od dana preuzimanja izvršene usluge. 

 
Član 8. 

Rok za otklanjanje nedostataka je odmah, a najkasnije 3 dana od dana saopštavanja istih. 

      Član 9. 
Izvršilac se obavezuje da je upoznat sa obavezom čuvanja tajnosti ličnih podataka zaposlenih 

u KJKP “RAD“ doo Sarajevo, koje obrađuje pri obavljanju poslova svog radnog mjesta i da 

ovi podaci predstavljaju službenu tajnu.  

Obavezuje se da će u cilju zaštite ličnih podataka koje obrađuje pridržavati mjera utvrđenih u 

Planu sigurnosti ličnih podataka te da će tajnost ličnih podataka čuvati i nakon prestanka 

ugovora. 

 

OSTALE ODREDBE 
      Član 10. 
Za sve eventualne sporove koje ugovorne strane ne budu mogle riješiti sporazumno nadležan 

je sud u Sarajevu. 

 

      Član 11. 
Izmjene i dopune ovog Ugovora mogu se vršiti samo uz pismenu saglasnost ugovornih strana. 

 

     Član 12. 
Sastavni dio ovog Ugovora je ponuda Izvršioca broj 05-23/18 od 23.05.2018. godine. 

 

     Član 13. 
Ugovor stupa na snagu datumom potpisivanja ugovornih strana i ostaje na do datuma 

izvršenja obaveza koje su predmet Ugovora a najduže godinu dana.  

 

      Član 14. 
Ugovor je sačinjen u 6 (šest) istovjetnih primjeraka i to 2(dva) za Izvršioca, 4(četiri) za 

Naručioca. 

   

     

IZVRŠILAC „eNetPoint“     NARUČILAC KJKP“RAD“ 

Direktor       Direktor 
 

Mirsad Kujan, dipl.ing.     Selim Babić, dipl.ing.građ 

 

 
 
 
 
      

Broj 05-03-04-_________/18 
        Dana 08.06.2018. godine 
         


